
رۆڵی ئافرەتان
 لە سەرخستنی ریفراندۆم و 
دامەزراندنی دەوڵەتی نەتەوەیی
ئەگەرچی ریفراندۆم بۆ پرۆسەیەكی نەتەوەیی و دیاریكردنی چارەنووس و دامەزراندنی دەوڵەت، گشت هاونیشتمانییەك دەگرێتەوە 
و هیچ جیاكارییەكی رەگەزی نابێت تێیدا رەنگ بداتەوە، بەڵام بیرمەندان گوتەنی ئافرەتان نیوە باشەكەی كۆمەڵگەن و لە 
پەروەردەكردنی نەوەكان و گۆشكردنیان بە هەست و سۆز و بیری نەتەوەیی رۆڵی گەورە و بەرچاویان هەیە، لە ئێستاشدا كە باشووری 
كوردستان لە ئەنجامدانی ریفراندۆم بۆ دیاریكردنی چارەنووسی نزیك دەبێتەوە، گرنگە بزانین ئافرەتانی كورد چۆن دەبێت شان بدەنە 
ژێر ئەو بارە چارەنووسسازە كە مانەوە لەگەڵ عێراق، یان جیابوونەوە و سەربەخۆیی كوردستان دەستنیشان دەكات. هەر لەو بارەیەوە 
بەشداربووانی ئەم راپۆرتەی گوڵان را و سەرنجی خۆیان دەخەنەڕوو.

ســەرەتا د. ڤیــان ســەبری ئەندامــی یەدەكــی ئەنجومەنی ســەركردایەتی 
پارتــی دیموكراتــی كوردســتان، باســی ئــەوە دەكات كــە بارودۆخەكــە 
گونجاوە بۆ ئەوەی هاووڵاتیان لە رێگەی ریفراندۆمەوە لەســەر ئایندەی 
خۆیــان و مانەوەیــان لەگــەڵ عێراق، یان جیابوونــەوە بڕیار بدەن. 
گوتیشــی: »سەربەخۆبوون هەنگاوێكی مەزنە و لەوانەیە 
گرژی لەگەڵ بەغدا دروست بكات و گرفتی دیكەشمان 
بێتــەڕێ، بــەڵام گەیشــتن بــەم مافەمــان كارێكــی مەحــاڵ 
نییە، بەڵكو پێویستی بە هۆشیاری سیاسی هاوبەشی ژن و پیاو 
هەیە، پێویســتی بە چڕكردنەوەی تێڕوانینەكانە لەسەر گرنگیی 
بەشــداری ژن لــە تێكــڕای كایــە گرنگــەكان، بەشــداری 
پێكردنــی تاكەكانــی كۆمەڵگــە دوور لــە جیــاوازی 
پێنــاو  لــە  مەزهەبــی  و  نەتەوەیــی  و  رەگــەزی 

هەنگاونان بەرەو سەركەوتن لە ئایندەدا.«
د. ڤیــان ئامــاژە بــەوە دەكات كە »بەپێی 
نێودەوڵەتییــەكان  رێككەوتننامــە 
گەلێكــی  كوردســتان  گەلــی 
گەلانــی  دۆســتی  و  رەســەن 
جیهانــن، لــە ســەرووی هەموویانــەوە 
رێككەوتننامــەی نێودەوڵەتــی بۆ مافە 
مەدنی و سیاســییەكانە كە ســاڵی 1966 
دەرچــووە و عێــراق لــە ســاڵی 1970 پێــوەی 
پابەندبوو.« گوتیشی: »لە هەلومەرجی ئێستادا 
بە یەكگرتن و یەكدەنگی و وەلانانی بەرژەوەندی كەسی 
و حزبــی دەبێــت كار بكەیــن و بەرژەوەنــدی هەرێمەكەمــان 
لەســەرووی هەموو بەرژەوەندییەكانی دیكەوە بێت. بێگومان پرسی 
ســەربەخۆیی گەلــی كــورد ئەگەرچــی مەحــاڵ نییــە، بــەڵام كارێكــی 
ئاســانیش نییــە، بەهــۆی ناجێگیــری بــاری سیاســی عێــراق دوودڵــی و 
ترس لە بەرپرســیارێتی لای تاكی كورد دروســت بووە، ئەویش لە سایەی 
توندڕەوی قەومی شــۆڤینی و بیری رەگەزپەرســتی زۆرینەی ســەركردە 
عێراقییــە عەرەبەكانــەوە كە هەمیشــە بەرامبەر بە ســەركەوتنەكانی كورد 
كینــە لەدڵــن، بێگومــان ئــەوەش بەربەســت لــە بــەردەم ریفراندۆم دروســت 
دەكات. ریفراندۆمێكــی جەمــاوەری كــە ئەگــەری مانــەوە و جیابوونــەوە 
لــە وڵاتێــك دەستنیشــان بكات، پێویســتی بــە قبووڵكردنی هــەردوو لا لە 
موعادەلەكــەدا هەیــە بــۆ ئــەوەی ئەنجامەكــەی لە ناوخۆ و لــە دەرەوەش 
قبووڵكــراو بێــت.« هێمــای بــۆ ئــەوەش كــرد كــە »وێــڕای هەوڵەكانــی 
ســەرۆك بارزانــی تاوەكــو ئــەم ســاتەش لێــرە و لــەوێ لــە سیاســییەكانی 
ئەمریكا و ئەوروپا گوێبیستی ئەوە دەبین كە ئەوان لەگەڵ سەربەخۆیی 
و جیابوونــەوەی كــورد نین، بەڵكو لەگەڵ یەكپارچەیــی عێراقدان، لێرەوە 
بەرپرســیاریەتییەكی گەورە دەكەوێتە ئەســتۆی حزبە كوردســتانییەكان و 
بەتایبەتی ئەو حزبانەی كە لە حكومەت و پەرلەمان بەشــدارن، پشــكی 
زۆری ئەو بەرپرسیاریەتییەش بەر پارتی دیموكراتی كوردستان و یەكێتی 
نیشــتمانی كوردســتان دەكەوێــت. هەروەهــا ئەركێكــی قورســیش دەبــێ 
لەسەرشــانی ئافرەتانــی نــاو حزبە سیاســییەكان و ئافرەتانی پەرلەمانتار، 
ئافرەتانــی كۆمەڵــی مەدەنــی و ئافرەتانــی ئەكادیمــی كــە بــە جــددی 
بــۆ هۆشــیاركردنەوەی كۆمەڵگــەی كوردســتانی لــە هەمبــەر گرنگیــی 
بەشــداریكردنی لە ریفراندۆم و دیاریكردنی چارەنووســی گەل كار بكەن 
و ئەكتیڤ بن بۆ ئەوەی ریفراندۆم ببێتە هەڵمەتێكی سیاسیی بەهێز بۆ 
رازیكردنــی وڵاتانــی جیهان، بەتایبەت نەتەوە یەكگرتــووەكان، بۆ ئەوەی 
گەلەكەمــان مافی چارەی خۆنووســین بەدەســت بێنێت، شــوێن پەنجەی 

ئافرەتیش بە هەموو هێزیەوە لەم دەستكەوتەدا بدرەوشێتەوە. 
فەریدە قوبادی چالاكی سیاســی و كۆمەڵایەتییە و ســەرەتا باســی ئەوە 

دەكات كــە »ســەربەخۆیی كوردســتان ئاواتــی هەمــوو تاكێكــی كوردە و 
دەیان ساڵە لە پێناویدا كورد خوێن و رۆح و گیانی خۆی بەخشیوە، بۆیە 
بەشداری لە ریفراندۆم نەك ئەرك و مافی هەر تاكێكی كوردە، بگرە ئەوە 
ئەولەوییەتە بۆ ئەوەی خوێنی شەهیدانمان بە فێڕۆ نەڕوات.« بەڵام هەر 
لە ئێســتاوە دەبێت كار بۆ ئەوە بكەین كە ئەو دەوڵەتە لە ســەر بنەماكانی 
دیموكراســی و مافــی مــرۆڤ بونیــاد بنرێــت، بۆ ئــەوەی چیدیكە ژنی 
هاونیشــتمانی لــە كوردســتان ســەر بە هــەر نەتەوە و ئایینێــك بێت، هیچ 

پیاوێك نەوێرێت ئازاری بدات«. 
كەســایەتی ئەكادیمــی و مامۆســتای زانكــۆ دكتــۆر مەغدیــد ســەپان، 
سەبارەت بەهەمان پرس بەمجۆرە تێڕوانینی خۆی دەخاتەڕوو: »ئافرەتی 
كورد وەك پیاو دەتوانێ خزمەتی ریفراندۆم بكات و كار بۆ ســەربەخۆیی 
كوردســتان، یــان دەوڵەتــی كوردســتان بــكات. لەوانەیــە بــاش نەبــێ، لــە 
پرســە نەتەوەیــی و نیشــتمانییەكان ئافــرەت لەپیاو جیابكەینــەوە، چونكە 
بــاس لــە كوردســتانێك دەكــرێ، كــە دەبــی بۆ هەمــوو كەســێك وەك یەك 
بێــت و هەمــوو كەســیش تێیــدا مافی پارێــزراو بێت، چونكــە دەوڵەت بۆ 
هەمــوو هاووڵاتیێكــە كە لە خۆشــی و ناخۆشــییەكان بە یەكســانی تێیدا 
بەشــدارن، نەك بۆ كەســێك و دووان«. گوتیشی: »راستە بەشی ژنان لە 
كۆمەڵگــەی كوردەواری لــەو ئازادییەی كە هەزاران كەس گیانیان بۆی 
بەخــت كــردووە، كەمترە لەوەی شــایەنی ئازایەتــی و ماندوویی نەزانی و 
جوانیــی ئــەوان بێــت و كەمتــرە لەوەی ئێمــە خەونی پێــوە دەبینین، بەڵام 
زیاتــرە لــەوەی كۆنەپەرســتان بــە ژنانی رەوا دەبینن. ســەبارەت بە پرســی 
ریفراندۆمیش بۆ ســەربەخۆیی كوردســتان، دەبێ لەلایەن كەســانی شارەزا 
و بەتوانــا بــۆ ماوەیەكــی زۆر لــە میدیــاكان بە چڕی باســی لێوەبكرێ، 
چونكــە بــە گوێــرەی هەندێــك نووســراو و بەرنامــەی تەلەفزیۆنی، دیارە 
تــا ئێســتا یەكلایــی نەكراوەتــەوە و جەماوەر پێویســتی بــە زانیاری زۆرتر 
هەیە. دەبێ توێژینەوەی قووڵ و هەفتانە و ئاماری نوێی لەسەربكرێ، 
بــۆ ئــەوەی لــەم دێبەیــت و گفتوگــۆ و بەرنامــە و نووســینانە وەڵامــی 
هەمــوو پرســیارێك بدرێتــەوە، كــە خەڵــك پێــش دەنگــدان دەبــێ بیزانن.« 
ئەوەشــی روونكردەوە كە پرســی ریفراندۆم لە مێژوودا پرســێك نوێ نییە و 
كورد داینەهێناوە، بەڵكو لە هەموو وڵات و كۆمەڵگەیەك لەســەر پرســە 
نیشــتمانی و چارەنووسســازەكان، وەك نەریت و ئەركێكی نیشــتمانی رای 
جەماوەر وەردەگیرێ، كە ئایا ریفۆرم لە دەستوور بكەن، یان پارەی وڵات 
بگــۆڕن، یانیــش بچنە ناو یەكێتییەك لەگەڵ كۆمەڵێك وڵاتی درواســێ، 
یــان لــە دەوڵەتێــك جیاببنەوە. ئەم پرســكردنە، دیوە جوانەكەی سیســتمی 
دیموكراتییەتــە و بەردەوامیــش حكومــەت و حزبــە گــەورەكان بە وەڵامی 

رازین و وەك خۆی قبووڵی دەكەن.«
پــرس  بــە هەمــان   نووســەر و وەرگێــڕ ســاماڵ ئەحمــەدی ســەبارەت 
بەمجۆرە بۆ گوڵان راوســەرنجی خۆی دەربڕی: »یەكێك لە پێوانەكانی 
بەشــداریكردنی  كۆمەڵگــە  هەمەگیــری  پەرەســەندوویی  ســەركەوتنی 
ســەرلەبەری ئەندامانــی كۆمەڵگەیــە لە كاروباری سیاســی، ئابووری و 
كۆمەڵایەتیــی خۆیانــدا. هەرچەند تاكو ئێســتاش لە سەرانســەری دنیادا 
و بەتایبەت لە وڵاتانی خۆرهەڵاتیدا پیاوان زیاتر نەیانویســتووە و ئەگەر 
تاكو رادەیەك ویستبێتیشــیان نەیانتوانیوە بە شــێوەیەكی باش بەرگری لە 
چالاكییە كۆمەڵایەتی و سیاســییەكانی ژنان بكەن، بەڵام نەشــیانتوانیوە 
ئــەو راســتییە بشــارنەوە كــە بەشــداریكردن و هاوبەشــیی ژنــان لە هەموو 
بوارەكانی ژیان و بەتایبەت لە كاروباری سیاسیدا پێویستییە و ئەگەر ئەو 
توێژە گرینگەی كۆمەڵ، كە نیوەی كۆمەڵگە پێك دێنێت، لە هاوكێشە 
و كاروبارە سیاســییەكاندا بەشــداری نەكات، لانیكەم دیموكراسی تووشی 
نەزۆكــی دەبێت.« گوتیشــی: »یەكێك لە گرینگتریــن میكانیزمەكانی 
دیاریكردنی چارەنووسی گەلان ریفراندۆمە، كە ئەندامانی كۆمەڵگەیەك، 
یان نەتەوەیەك لەو رێگایەوە ویستی خۆیان رادەگەیەنن، نەتەوەی كوردیش 

ئەگەر شكۆی مرۆڤ لەو 
دەوڵەتەدا پارێزراو بێت بە بێ 

ئەوەی سەیری رەگەزی بكرێت 
و یەكسانی و دادپەروەری 
كۆمەڵایەتی بچەسپێندرێ 
و ئافرەتیش وەك پیاو لە 

كردنەوەی گرێكوێرەی سیاسی و 
كۆمەڵایەتی و ئابووریدا بەشدار 
بێت، ئەو كات ئافرەت دەتوانێت 
دایكێكی باش بێت بۆ پەروەردەی 

منداڵەكانی و هاوسەنگەرێكی 
باش بێت بۆ برای پێشمەرگەی 

و كچێكی دڵسۆزی ئەو 
سەرۆكەش دەبێت كە دەیەوێت بۆ 

نەتەوەكەی باوكێكی باش بێت

لە ساڵی 1953 بارزانی مستەفا 
پێش هەمووان دركی بە سەنگ 
و توانای ئافرەتان كرد، بۆیە 
)رێكخراوی یەكیتی ئافرەتانی 

كوردستان(ـی بۆ دامەزراندن تا 
لە چوارچێوەی ئەو رێكخراوەدا 

ئافرەتان پەرە بە توانا و 
ئامانجەكانی خۆیان بدەن و 
ریزەكانیان بۆ كوردایەتی و 

خزمەتی خاك و نیشتمان یەك 
بخەن

هەر لە ئێستاوە دەبێت كار بۆ 
ئەوە بكەین كە ئەو دەوڵەتە 
لە سەر بنەماكانی دیموكراسی 
و مافی مرۆڤ بونیاد بنرێت، 

بۆ ئەوەی چیدیكە ژنی 
هاونیشتمانی لە كوردستان سەر 
بە هەر نەتەوە و ئایینێك بێت، 

هیچ پیاوێك نەوێرێت ئازاری 
بدات

كێــك  لــە نەتــەوە هــەرە گەورەكانــی یە
دنیایە، كە تاكو ئێســتاش نیشــتمانەكەی لەلایەن 
لــە  پێنــج وڵاتــەوە داگیركــراوە، هەربۆیــە  چــوار 
مێژووی خۆیدا چەندین شۆڕشی گەورەی خولقاندووە، 
كە سەرباری جینۆساید و ئەنفال و كۆمەڵكوژكران، توانیویەتی 
هەبوونی خۆی بپارێزێت و لانیكەم بەشێكی نیشتمانەكەی رزگار بكات. 
ژنی كورد، ســەرباری ســتەمی نەتەوایەتی، ستەمی رەگەزیشی دەرهەق 
كراوە، چونكە فەرهەنگی وڵاتانی داگیركەری كوردســتان، كە زیاتر لە 
ژێر كاریگەریی، فەرهەنگێكی پیاوسالار بووە و زۆر بە كەمی ئیجازەی 
بــە ژن و بەتایبــەت بــە ژنــی كــورد داوە دەنگی خــۆی دەرببڕێت. بەڵام 
لــە مێــژووی خەباتــی رزگاریخوازانەی نەتەوەی كــورددا، ژن لە گەلێك 
بــواردا پاڵپشــت و تەنانەت كۆڵەكەی شۆڕشــەكانی كورد بــووە. هەربۆیە 
لەم دۆخەشــدا، كە بەشــێكی نیشــتمانی كورد ئازادە و ســەرباری ئەوەی 
كــە گەلــی ئەو بەشــە ئــازادەی كوردســتان زیاتر لە ١٢ ســاڵە بە هەموو 
شێوەیەك هەوڵ بۆ پێكەوەژیانی ئاشتییانە لەگەڵ باقیی گەلانی عێراق 
دەدات، كەچی ئەقڵییەتی نێوەندخوازی عێراقی لەم قۆناغەدا ئەو گەلە 
ئاشتیخوازەی ناچار كردووە بیر لە سەربەخۆیی بكاتەوە، ژنی كورد دەبێ 
بــە شــێوەیەكی یەكســان و بەبێ هیــچ جیاوازییەك لەگــەڵ پیاوان هەوڵ 
بــۆ سەرخســتنی ریفراندۆمی مافــی دیاریكردنی چارەنووســی نەتەوەی 
كورد بدات.چالاكی مەدەنی مەهاباد خەسرەو رایوایە: »ئافرەتان نیوەی 
كۆمەڵگەن و دەتوانن كاریگەرییان لە سەر گشت جومگەكانی كۆمەڵگە 
هەبێــت، بــەڵام هەتــا یاســاكان گرێــدراوی نەریت و كەلتــووری كۆن بن، 
بەربەست لەبەردەم كاریگەرییان دروست دەكرێت و سوود لە تواناكانیان وەر 
ناگرن.« گوتیشی: »ریفراندۆم بۆ دیاریكردنی چارەنووسی نەتەوەیەك، 
پرســێكی نەتەوەییــە و گرنگــە وەك تاك تێیدا بەشــدار بیــن و نابێت هیچ 
عەقڵییەتێك رێگری بۆ دروســت بكات. بەڵام پێش هەموو شــتێك دەبێت 
خۆمــان لــە دەســت یاســاكانی گرێــدراوی كەلتوور و نەریت و شــەریعەت 

رزگار بكەین.« 
نوخشە جۆڵا چالاكی مەدەنی و پەروەردەییە و سەرەتا جەخت لەوە دەكاتەوە 
كــە »وەكــوو مرۆڤێكــی كــورد بــە هەموو شــێوەیەك لەگــەڵ جیابوونەوەم 
لــە عێراقێــك، كــە دوای داعــش حەشــدی شــەعبیمان تــووش دەكات.« 
گوتیشــی: »لــە دەنگــدان بە درووســتكردنی دەوڵــەت، زۆر فاكتەر هەن 
كــە دەبێــت لەبــەر چــاوی بگرین، بــۆ نموونــە ئەگەر ئایین لە سیاســەت 
جیا نەكرێتەوە، یان ئەگەر یاساكانی ئافرەت بكاتەوە بە كۆیلە، ئەوا ئەو 
دەوڵەتە هەر دروست نەكرێت باشترە، دەبێت لەو دەوڵەتەدا مرۆڤ شكۆی 
هەبێــت، بــە بێ هیچ جیاكارییەكی رەگەزی و ئایینی و تائیفیی، بەڵام 
ئەگەر شكۆی مرۆڤ لەو دەوڵەتەدا پارێزراو بێت بە بێ ئەوەی سەیری 
رەگەزی بكرێت و یەكســانی و دادپەروەری كۆمەڵایەتی بچەســپێندرێ 
و ئافرەتیش وەك پیاو لە كردنەوەی گرێكوێرەی سیاســی و كۆمەڵایەتی 
و ئابووریــدا بەشــدار بێت، ئەو كات ئافــرەت دەتوانێت دایكێكی باش بێت 

بــۆ پــەروەردەی منداڵەكانــی و هاوســەنگەرێكی باش 
بێت بۆ برای پێشــمەرگەی و كچێكی دڵســۆزی ئەو 
سەرۆكەش دەبێت كە دەیەوێت بۆ نەتەوەكەی باوكێكی 

باش بێت.«
ناوچــەی  كارگێــڕی  هەنارەیــی  ئیســماعیل 
و  كوردســتانە  دیموكراتــی  پارتــی  چەمچەماڵــی 
سەرەتا ئاماژە بەوە دەكات كە »لە ساڵی 
1953 بارزانی مســتەفا پێش هەمووان 
دركــی بــە ســەنگ و توانــای ئافرەتان 
كرد، بۆیە )رێكخراوی یەكیتی ئافرەتانی 

) ن ســتا د ر ـــی بــۆ دامەزرانــدن تــا لــە چوارچێــوەی ئــەو كو
رێكخراوەدا ئافرەتان پەرە بە توانا و حەزەكانی خۆیان بدەن و ریزەكانیان بۆ 
كوردایەتی و خزمەتی خاك و نیشــتمان یەك بخەن.« گوتیشــی: »چۆن 
لە رابردوودا ئافرەتان خەباتیان كردووە بۆ ئەم رۆژگارەی ئێستا كە گەلی 
كورد بە ئازادی بگەیەنن، لە ئێستاشدا ئەركێكی مەزنتر هاتۆتە رێگەی 
ئافرەتانی كوردستان ئەویش خەونی لە مێژینەی جەنابی سەرۆك مسعود 
بارزانــی و گەلــی كــوردە، كــە لە ســەربەخۆیی و دروســتبوونی دەوڵەتی 
كوردســتاندا بەرجەســتە بــووە. لــەم قوناغــەدا دەبێــت ئافرەتــان ریزەكانیان 
رێكبخەن و لە چوارچێوەی ئۆرگانەكان و رێكخراوەكان و دەستەكاندا لە 
نێو كۆمەڵگەدا چالاكیی ماندوویی نەناســانە ئەنجام بدەن و ئاراســتەی 
بیری نەتەوەیی و سەربەخۆییان بكەن، بە باس و خواس و كۆڕ و سیمینار 
و بڵاوكردنــەوەی بڵاوكــراوە لــە ســەر گرنگــی و ســەربەخۆیی و ئەرك و 
مافــی ئافرەتــان لەپرســی ریفراندۆمــدا كاری جــددی بكــەن، چونكە بە 
ســەربەخۆیی كوردســتان ئافرەتانی كورد زیاتر و زۆرتر لە بەدەستهینانی 
مافەكانیــان نزیكتــر دەبنــەوە و گەلــی كورد بە خەونی چەندین ســاڵەی 

دەگات.«
نووسەر و رۆژنامەنووس گوڵستان وەلی، سەبارەت بە هەمان پرس دەڵێت: 
»زۆربەی نەتەوەكانی جیهان كە لە ئێســتادا خاوەنی دەوڵەت و شوناســی 
تایبــەت بــە خۆیان و خاوەنی شــكۆ و ســەروەرین، ژن رۆڵــی گرنگی لە 
خەبات و رزگاری ئەو نەتەوانەدا هەبووە. بێگومان مێژووی كوردستانیش 
پڕە لەو دایكانەی نەترســانە و بوێرانە و لێبوردانە خوێنی پاكی هاوســەر 
و كوڕ و برا و باوكیان لە پێناوی ئازادی گەلەكەیاندا بە خاكی پیرۆزی 
كوردستان بەخشیوە، تەنانەت لە ئێستاشدا سەدان كچی ئازا و چاونەترس 
لە بەرەكانی شەڕی دژ بە تیرۆریستانی داعش خاكی پیرۆزی كوردستان 
دەپارێزن، لە ئێستاشــدا ژنی كورد دەبێ ســەرەتا لە پێناو بە دەســتهێنانی 
مافــە رەواكانــی خەبــات بــكات و ئــەم خەباتــە گرێبــدات بــە خەبــات لە 
پێنــاو رزگاری و بــە خــاوەن دەوڵــەت بوونی نەتەوەكــەی و ریفراندۆمیش 
گرنگتریــن پرســی شوناســی نەتەوەیــە و دەنگــی زۆرینــە و پێكهاتــەی 
نەتەوەیــە و بــە دڵنیاییــەوە لــەم پرۆســەیەدا ژن رۆڵی ســەرەكی دەبینێت. 
ژن وەك كاراكتەرێكــی چــالاك لە دروســتكردنی پێكهاتەی كۆمەڵایەتی 
و لە پرســی شوناســدا رۆڵی هەیە و هیچ شوناســێك بە بێ ژن ناكرێ. 
ئەو شوناســەی ژنی تێدا نەبوو، كەلێنی گەورەی تێدەكەوێ، بۆیە دەڵێن 
زمانی دایك، لەبەر ئەوەی دایك لە سەرەتاوە منداڵ پەروەردە دەكات، ئەو 
پەروەردەكردنەشــە كە ئینتیمای نیشــتمانی دروســت دەكات. لەئێستاشــدا 
گرێدانــی ژن بــە ریفراندۆمــەوە گرێدانێكــی پێویســتی كۆمەڵایەتــی و 
سیاســییە و ئەگەر ژن لەو بوارەدا پشــتگوێ بخرێت، ئەوا بە دڵنیاییەوە 
ســەركەوتوو نابێــت، چونكــە ژن پێگەیەكــی كۆمەڵایەتــی بەهێزی هەیە 
و توانــای ئــەوەی هەیــە زۆر شــت یەكلایــی بكاتــەوە، تەنانــەت دەتوانێ 
مانــەوەی نەتــەوە لــە جوغرافیایــەك جێگیر بــكات، یــان بیگوازێتەوە بۆ 
شوینێكی دیكە، با ئەوەما لە بیر نەچێت كە بەشێكی زۆر لەو كەسانەی 

دەنگیان دا بە جیابوونەوەی ئیرەلەندا و ئیسكۆتلەندا، ژن بوون.«

ژن پێگەیەكی كۆمەڵایەتی 
بەهێزی هەیە و توانای ئەوەی 
هەیە زۆر شت یەكلایی بكاتەوە، 
تەنانەت دەتوانێ مانەوەی 
نەتەوە لە جوغرافیایەك 
جێگیر بكات، یان بیگوازێتەوە 
بۆ شوینێكی دیكە، با ئەوەما 
لە بیر نەچێت كە بەشێكی 
زۆر لەو كەسانەی دەنگیان دا 
بە جیابوونەوەی ئیرلەندا و 
ئیسكۆتلەندا، ژن بوون

یەكێك لە دەستكەوت و 
دەرهاویشتە هەرە گرینگەكانی 
دیموكراسی لە كاروباری 
سیاسیدا بەشداریكردنی 
هاوبەشیخوازانەی سەرلەبەری 
ئەندامانی كۆمەڵگەی مرۆڤە 
لە دیاریكردن و بەڕێوەبردنی 
سیستەمی سیاسیی خۆیاندا

سیستمی پەروەردە و 
فێركردن هەڵسەنگاندنی 

جۆرارجۆری بۆ دەكرێت
هەرێمی كوردستان ئەوەندەی پێویستی بە ژێرخانی 

ئابووری و پاراستنی ئاسایشی نەتەوەیی هەیە، 
هێندەش پێویستی بە سیستمێكی پەروەردەیی ستاندارد 
و گونجاو هەیە، ئەگەرچی هەوڵێكی باش بۆ برەودان 

و پێشخستنی سیستمی پەروەردەیی هەیە، بەڵام 
شارەزایان باسی ئەوە دەكەن كە هەوڵەكان دۆخێكی 
ئاڵۆز و ترسناكی پەروەردەیی دروست كردووە، لەبەر 
ئەوەی ناڕاستەوخۆ بە ئاراستەی بە تەمبەڵكردنی 

قوتابی هەنگاو نراوە و زۆر كێشە و گرفتی دیكەش 
بە زەقی لە سیستمی پەروەردە و فێركردن هەستی 

پێدەكرێت، بێئەوەی هەوڵی چارەسەركردنیان بۆ 
بدرێت. بەشداربووانی ئەم راپۆرتەی گوڵان لەو 

بارەیەوە قسەی خۆیان هەیە.

گوڵان: كۆمەڵایەتی

»لەو نەبوونی و بێكارییەشدا كڕینی مەلزەمە بۆ منداڵە قوتابییەكانم 
وەك نــان و ئــاو پێویســت بــووە، كــە بۆ هەر یەكێكیــان نزیكەی 100 
هەزار دینارم بە مەلزەمە داوە، وێڕای بەشداریكردنیان لە خولەكانی 
بەهێزكردن كە بۆ هەر وانەیەك 75 هەزار دینارم داوە.« ئەوە قسەی 
سەمیرە مەعروف بوو. ئەو خاتوونە كە توێژەری كۆمەڵایەتییە وەك 
خۆی باســیكرد دایكی دوو قوتابییە و كچەكەی لە پۆلی دوازدەیە 
و كوڕەكەشی لە پۆلی دە دەخوێنێت، سەمیرە لە درێژەی قسەكانیدا 
دەڵێــت: »زۆربــەی خێزانــی قوتابییەكان لــە بارودۆخێكی خراپدان و 
لە تاقەتی خەرجی قوتابی نایەن، خێزان هەبووە بەهۆی نەبوونییەوە 
ئەمســاڵ منداڵەكــەی لــە خوێنــدن دەرهێناوە و چاوی لەوەیە ســاڵی 
داهاتــوو ئــەو قەیرانــە تێپەڕێ، زۆربــەی ئەوانەش كــە منداڵەكانیان 
لــە قوتابخانــەی ئەهلــی بــوون، بەهــۆی ئــەم قەیرانــە منداڵەكانیان 
گەڕاندۆتەوە بۆ قوتابخانە حكوومییەكان، ئەوەش لە رووی دەروونی 
و توانســتی زانســتییەوە زەرەر بە قوتابییەكە دەگەیەنێت و ئاســت و 
توانــای فێربوونــی دادەبەزێنێــت، دوور نەڕۆیــن، كچەكــەم لە وانەی 
ئینگلیــزی لاوازە و داوای مامۆســتای تایبەتــم لێــدەكات، بــەڵام 
بــە مووچــەی ئەمــڕۆی فەرمانبــەر دوو ملیــۆن لــە كــوێ بێنــم بۆ 

مامۆستای وانەی تایبەت؟«
حەســەن قەرەداخــی بەڕێوەبــەری قوتابخانــەی شــەهیدانی قڕگــە، 
رایوایە: »كەس ناتوانێ نكۆڵی لە ئاستی نزمی زانستی پرۆسەی 
خوێندنــی كوردســتان بــكات، ئەگەرچــی زۆربــەی مەنهەجــەكان لە 
ئێســتادا تاڕادەیەك نوێ و تەنانەت جیهانی و ســەردەمییانەیە، بەڵام 
لــە راســتیدا گەیاندنــی و پێشكەشــكردنی و پرۆســەی فێركردنــی 
كــۆن و ناســەردەمی و بەســەرچووە، بــە جۆرێــك، فێرخــوازی ئێســتا 
ناتوانــێ لــە رێگــەی تەنیا گوێگرتنەوە ئەو بابەتانــە فێر ببێت، واتا 
ئێمــە مەنهەجــی زانســتی باشــمان هەیە، بــەڵام قوتابخانــە و زانكۆ 
و مامۆســتا و كادیــری پــەروەردەی باشــمان نییــە، بۆیــە قورســایی 
زانســتی لە ســەر قوتابی بە رادەیەكە تەنیا نابینایەكی حافیزولعیلم 
زۆری  مەنهەجــی  و  »مەلزەمــە  گوتیشــی:  بەرهەمدێنــێ.« 

زانســتی جگە لــە ئینتەلاكردنی پرۆســەی فێركردن هیچی تری 
لێناكەوێتــەوە. بڕوانــن تــەواوی 

خوێندنە پیشەییەكان جگە 
لە پزیشــكی هیچ نرخ 
نییــە،  بەهایەكــی  و 

چونكە پرۆسەی خوێندنی ئێمە تەنیا بەدەستهێنانی بڕوانامەیە. واتا 
ئێمە حافیزولعیلم بەرهەم دەهێنین. دەبوو زانكۆكان بە داهێنانەكانیان 
بازاڕ بوونایە بۆ فێرخوازەكانیان، نەك بە پێچەوانەوە. دەبووایە لە پۆلی 
دوازدە یــەكلا بووایەتــەوە خوێنــدكار دەبێتە هەڵگــری كام بڕوانامەی 
پیشەیی. نمرەی پۆلی دوازدە دەست بە تورەگەكردنی چانسە و بۆیە 
پرۆســەی پەروردە و فێركردنی كوردســتان وەك زۆربەی پرۆســەكانی 
دیكەی ناوچەكە، قووتار نەبووە لەدەست كاریگەری خراپی سیاسی 
و كۆمەڵایەتی، واتا پرۆسەی پەروەردە دوای سیسستمی پەروەردەی 
باوی كۆمەڵایەتی و سیاسی كەوتووە، ئێمەش جگە لە قورسكردنی 
باری سەرشــانی قوتابی بیرۆكەیەكی دیكەمان نییە بۆ باشــكردنی 
ئاســتی زانســتیی قوتابی، مەلزەمەش خۆبەدەستەوەدانی و فەشەلی 

مامۆستای ئێمەیە لە پێگەیاندنی قوتابییاندا.«
مامۆســتا حەســەن قەرەداخــی لە درێــژەی قســەكانیدا جەختی لەوە 
كردەوە كە لە كوردستان زۆرترین مەنهەج دەخوێندرێت، كەمترین شت 
فێردەبــن گوتیشــی: »ئێمە فێری خەرمــان هەڵگرتنین و دەمانەوێ 
قوتابییەكانیــش وەك فەردەكان بئاخنین. بڕوانە قورســایی مەنهەجی 
زانســت چۆن لایەنی پەرورردە و خودی كەســایەتی قوتابی هاڕیوە. 
حكومەت بەو قەڵەوییە لە سەرەوەوە، پاشان قوتابخانە و ئینجا خێزان 
و دواتــر كۆمەڵگــە و مزگــەوت هەمــوو پێكــەوە لــە ســەر منــداڵ و 
خوێنــدكار و قوتابــی هەڵچنراون. دەبوو بەپێچەوانەوە بووایە ئەوان لە 
ســەرەوەی هــەرەم بوونایــە. خۆرئاوا ئەوەیــان هەڵگێڕایەوە و منداڵ و 
ژنیان خستە سەرەوە، حكومەت و ئەوانی دیكەشیان خستە خوارەوە«.
حەســیبە ســەعید ئیبراهیم مامۆســتایە لە پەروەردەی ســۆران و لە 
دەســتپێكی قســەكانیدا دەڵێت: »لە دیدی منەوە كێشــەی گەورەی 
كوردســتانەكەمان لــە زۆربــەی بــوارەكان لــە رووی فەرهەنــگ و 
سەقافەتەوە بگرە تاكو دەگاتە گەندەڵی دارایی و كارگێڕی و سیاسی، 
هــۆكاری هەموویان بۆ پەروەردەی ناتەواو دەگەڕێتەوە، 
فاكتــەری  كۆمەڵێــك  بــە  بەســتراوە  ئەمــەش 
دیكــە كە هەموویان كاریگەرییان بە ســەر 
یەكــەوە هەیە. ئەگــەر بەراوردی وڵاتی 
خۆمــان لەگــەل وڵاتە پێشــكەوتووەكان 
بكەیــن، زۆر بە روونــی جیاوازییەكان 
و هــۆكاری ئــەو جیاوازییانەمــان بۆ 
بــۆ  دەردەكەوێــت. 

كچەكەم لە وانەی ئینگلیزی 
لاوازە و داوای مامۆستای 
تایبەتم لێدەكات، بەڵام بە 
مووچەی ئەمڕۆی فەرمانبەر دوو 
ملیۆن دینار لە كوێ بێنم بۆ 
مامۆستای وانەی تایبەت؟

زۆربەی ئەوانەی منداڵەكانیان 
لە قوتابخانەی ئەهلی 
بوون، بەهۆی ئەم قەیرانە 
منداڵەكانیان گەڕاندۆتەوە 
بۆ قوتابخانە حكوومییەكان، 
ئەوەش لە رووی دەروونی و 
توانستی زانستییەوە زەرەر بە 
قوتابییەكە دەگەیەنێت

بە بڕیاری خودی وەزیر و بە 
بڕیاری كۆنگرەی پەروەردەیی 
بڕیار درا پڕۆگرامەكان 
بخرێنە سەر ماڵپەڕی وەزارەتی 
پەروەردە بۆ ئەوەی قوتابی 
زانیارییەكانی بە ئاسانی بە 
دەست بگات

نموونــە ژمــارەی قوتابــی لــە 25 كــەس تێپــەر نــاكات لای ئــەوان، 
ئەمــەش وادەكات مامۆســتا بتوانێــت لــە گــەل هەمــوو قوتابییەكان 
راســتەوخۆ گفتوگــۆ بــكات، هەروەها مــاوەی مانــەوەی قوتابی لە 
قوتابخانــە لــە كاتژمێــر 9ی بەیانــی تاكــو 4ی ئێوارەیــە، ئەمــەش 
كاتێكــی زۆر باشــە كــە قوتابــی بتوانێت هەموو ئــەو بابەتانە لەوێ‌ 
بە تەواوی فێر ببێت، بە شــێوەیەك كە پێویســتی بە واجبی ماڵەوەش 
نەبێــت. خاڵــی هەرە گرنــگ ئەوەیە كە مامۆســتاش هەموو كات و 
فكــری خــۆی بــە ئامانجــی خزمەتكردنــی قوتابی تەرخــان كردووە 
و قوتابــی وەكــو منداڵــی خــۆی دەبینێــت و حكومــەت لــە رووی 
داراییەوە ژیانی ئاســان كردووە، بۆ ئەوەی چاوی لە ئیشــێكی دیكە 
و ســەرچاوەی داهاتــی تــر نەبێــت. بــەڵام لای خۆمــان هەمــوو ئەو 
شــتانەی كــە باســم كــردن پێچەوانەیــە، واتــە قوتابی تەنیــا 3 بۆ 4 
كاتژمێر لە قوتابخانەیە، لە بەر ئەوەی دوو دەوامی و ســێ‌ دەوامی 
هەیە و ژمارەی قوتابییان لە هەر هۆڵێك لە ســەرووی 50 قوتابییە 
و مامۆستا بە بەردەوام مێشكی لای سەختییەكانی ژیان و نەبوونی 
مووچەیەكی شایستەیە، ئەمەیە كە وایكردووە قوتابیەكان پێویستیان 

بە وانەی تایبەت و بەشداریكردن لە خولی بەهێزكردن هەبێت.« 
حەســیبە ســەعید جەختــی لــەوە كــردەوە كــە »بــێ‌ ســەروبەری لــە 
سیستەمی پەروەردە هەیە و هەر ساڵێك سیستەمێك لە سەر قوتابییان 
تاقــی دەكەنەوە و دواتریش ســەرناگرێت، ئەمــەش وایكردووە قوتابی 
پێویســتی بــە مەلزەمــە و ئامــرازی تــری فێربــوون هەبێــت، چونكە 
مامۆســتایان بــە تــەواوی شــارەزا نیــن و قوتابــی لــە دوای شــتێكە 
كــە بتوانێــت زیادتــر لە وانەكە تێبگات.« گوتیشــی: »بە رای من 
ئــەو بۆشــاییانە بــە تەنیــا وەزارەتی پــەروەردە پێی پڕناكرێتــەوە، ئێمە 
پێویســتیمان بە شۆڕشــێكی ســەقافی هەیە كە دەبێت هەموو لایەك 
كاری بــۆ بكەیــن و لــە هەمــووی گرنگتر كەمكردنــەوەی ژمارەی 
منداڵــە كــە نابێــت هیــچ خێزانێك لە دوو، یان ســێ‌ منــداڵ زیاتری 
هەبێــت. بــۆ ئەوەی لــە قوتابخانەكان كێشــەی دوو دەوامی نەمێنێت 
و قوتابــی بتوانێــت كاتێكــی زیاتــر لە قوتابخانە بمێنێتــەوە، هەروەكو 
قوتابخانــە ئەهلییــەكان كــە ئێســتا لــە كوردســتان هــەن و قوتابــی 
پێویســتی بــە هیــچ مەلزەمــە و خولێــك نییــە. وەزارەتی پــەروەردەش 
دەبێ‌ دەست بكات بە ریفۆرم و باشكردنی بژێوی ژیانی مامۆستا و 
راهێنانی مامۆســتایان و بەرزكردنەوەی كۆنمرەی وەرگرتنی قوتابی 
لە كۆلێژی پەروەردە، هاوتای كۆلێژی پزیشكی و دانانی كۆمەڵێك 
مــەرج و پێــوەر لــە رووی زانســتی و رەفتــاری و دەروونییــەوە بــۆ 

كاندیدەكان كە بتوانن ببن بە مامۆستای نموونەیی.«
خانزاد حەســەن، چالاكی كۆمەڵی مەدەنی لە وڵاتی ســوید، رایوایە 
»سیستەمی پەروەردە و فێركردن لە هەرێمی كوردستاندا لە بنەڕەتدا 
سیســتەمێك بــووە نەیتوانیوە لە ئاســت توانا و بەهــرەی قوتابی بێت، 
ئەویــش بەهــۆی كۆمەڵــێ هــۆكارەوە، لــە ســەرووی هەموویانــەوە 
وڵاتانــی  سیســتەمی  كۆپــی  كوردســتان  پــەروەردەی  سیســتەمی 
رۆژئاوایــە، لــە هەرێمــی كوردســتان پــەروەردە و فێركردنیــش وەك 
زۆربــەی كایەكانــی دیكە بۆتە بازرگانی، لــە لایەك وانەی تایبەت 
لەلایەكــی تــر بەشــداریكردن لە خولی بەهێزكــردن و هەروەها كڕینی 
دەیــان مەلزەمە، ســەرباری هەمــوو ئەوانە ماوەیەكیش مامۆســتاكان 
بایكۆتــی دەوامیــان كــرد و نەچوونە پۆلەوە، هەموو ئەوانە زەربەن لە 
قوتابــی دراون، لەبــەر ئــەوەی ئەرك و رۆڵی مامۆســتایان لەبەرچاو 
نەگیراوە و بە ئەندازەی پێویســت رێز لە پیرۆزیی پیشــەی مامۆستا 
نەگیراوە، تەنانەت پێش هاتنی قەیرانی داراییش مامۆستا نەیتوانیوە 
بەو مووچەیەی كە وەریدەگرێت بە ژیانێكی ئاســوودە بژیت، ئەگەر 
حكومــەت هەوڵــی باشــتركردنی بژێوی رۆژانەی مامۆســتا بدات و 

مووچەیەكــی وای پــێ بــدات كە پێویســتی بــە كاری دیكە نەبێت، 
لــە بەرامبــەردا ئــەو مامۆســتایانەی مووچە لــە وەزارەتی پــەروەردە 
وەردەگــرن، بۆیــان نەبــێ وانەی تایبــەت بڵێنەوە، ئەوا بــە دڵنیاییەوە 
قوتابــی پێویســتی بــە خولــی بەهێزكــردن و وانــەی تایبــەت نابێــت، 
وەك ئــەوەی ئێســتا لــە كوردســتان دەگــوزەرێ. لە ئێســتادا زۆربەی 
دەكــەن،  دیكــە  كارێكــی  قوتابخانــە  دەوامــی  دوای  مامۆســتایان 
بەپێچەوانــەوە لــە وڵاتانــی رۆژئــاوا قوتابــی دوورە لــە دڵەڕاوكــێ و 
كێشــە و گرفــت، هــەر كێشــە و گرفتێكیــش بــۆ تــاك بێتە پێشــەوە، 
دەوڵەت راســتەوخۆ و بەپەلە چارەســەری دەكات، لەوێ لە سیستمی 
پەروەردە و فێركردندا جیاوازی لە نێوان هەژار و دەوڵەمەند و منداڵی 

بەرپرسان ناكرێت.  
لــە بەرامبــەر ئــەو رەخنــە و پێشــنیارانەی هاووڵاتییــان، وەزارەتــی 
پەروەردەش قسەی خۆی هەیە و هەر لەو بارەیەوە شۆڕش غەفوری 
لــە راگەیاندنــی وەزارەتی پەروەردەی حكومەتی هەرێمی كوردســتان 
تایبــەت بــۆ گــوڵان گوتی: »بــۆ چارەســەركردنی گرفتەكانی ئەم 
دواییەی پرۆسەی خوێندن وەزارەتی پەروەردە و خودی جەنابی وەزیر 
بــەر لــە هەمــوو شــتێك هەوڵــی چارەســەركردنیان داوە، لــە كاتێكــدا 
بــۆ ئێمــە بارێكــی زۆر قــورس بــوو لە خەڵكەكــە بگەیەنیــن كە ئەو 
كێشــانە كێشــە و گرفتێك نین كە خودی حكومەتی هەرێم دروســتی 
كردبێــت، كە بۆ موزایەدەی سیاســی وایان لــە خەڵكەكە گەیاندبوو، 
بۆیــە هەوڵمانــدا مامۆســتایان لەوە هۆشــیار بكەینەوە كــە قەیرانەكە 
لــە دەرەوەی دەســەڵاتی حكومەتــی هەرێــم و وەزارەتــی پەروەردەیــە، 
ئــەوەش ماوەیەكــی زۆری ویســت و دەرەنجــام بایكۆتكردنی دەوامی 
قوتابخانەكانــی لێكەوتــەوە، بــەڵام دواجــار راســتییەكە لای خەڵــك 
ئاشــكرا بــوو و دەوامــی ئاســایی دەســتی پێكــردەوە، هــاوكات ئێمــە 
ئەزموونــی دهۆكمــان هەبــوو كە بە هــۆی زۆری ژمارەی ئاوارە لەم 
شارەدا قوتابخانەكان بۆ ماوەیەك ئاوارەی تێدا مایەوە، دواتر توانیمان 
وەرزی خوێنــدن بــۆ قوتابیــان درێــژ بكەینەوە، ئەگەر پێویســتی كرد 
ئــەو ئەزموونــە دووبــارە دەكەینەوە، لەگەڵ هەموو ئەوانەشــدا وێڕای 
نەبوونــی بودجــەی تایبــەت هیــچ پڕۆژەیەكــی وەزارەتــی پــەروەردە 
رانەگیــران، بەتایبــەت ئەو پڕۆژانەی كە تایبەتن بە كاركردن لەســەر 
خودی قوتابی و مامۆستا، هەروەها بە هۆی ئەو قەیرانە داراییەی 
دەوامــی  هاوكارییــەك  وەك  ناچارییــە  بارودۆخێكــی  و  هەیــە  كــە 
مامۆســتاكانمان رێكخســتۆتەوە و هەفتەی ســێ تا چوار رۆژ دەوام 
دەكــەن و بەشــە وانەكانی خۆیــان دەڵێنەوە.« گوتیشــی: »وەزارەتی 
پەروەردە هەمیشە هەوڵیداوە پڕۆگرامەكانی لەسەر بنەمای روونی و 
شــەفافی و پڕ زانیاری بێت، لەلایەكی دیكەوە كێشــەی مەلزەمە و 
مامۆســتای تایبەت و خولەكانی بەهێزكردن كێشەیەكن پەیوەستن بە 
خودی قوتابی و كەســوكارەكەی، ئەگەر قوتابی زیرەك بێت و لەناو 
پۆلدا گوێ لە مامۆســتا بگرێ، هەرگیز پێویســتی بە مامۆستای 
دەرەكی نابێت. گرتنی مامۆســتای تایبەت لەناو پرۆســەی خوێندن 
و ســێكتەری پــەروەردە بۆتــە دیاردە، وەك بینرا لە ســاڵانی رابردوودا 
یەكەمەكانــی كوردســتان هــەم لــە منداڵە هــەژارەكان بــوون، هەم لەم 
قوتابیانە بوون كە مامۆســتای تایبەتیان نەبوو، لە هەمان كاتیشــدا 
قوتابی قوتابخانە ئەهلی و نێودەوڵەتییەكان نەبوون. وەكو وەزارەت بە 
بڕیــاری خــودی وەزیر و بــە بڕیاری كۆنگرەی پەروەردەیی بڕیار درا 
پڕۆگرامــەكان بخرێنــە ســەر ماڵپەڕی وەزارەتی پــەروەردە بۆ ئەوەی 
قوتابی زانیارییەكانی بە ئاسانی بە دەست بگات، لە ئێستاشدا زیاتر 
لــە 600 قوتابخانــە نــۆژەن كراوەتــەوە، چەندیــن قوتابخانــەی گەورە 
دروســتكراون، لەگەڵ هەموو ئەوانەشــدا ئەولەوییەتی كارەكانمان بۆ 

قوتابییانە ئینجا مامۆستا بەڕێزەكان.« 

ئەو بۆشاییانە بە تەنیا 
وەزارەتی پەروەردە پێی 

پڕناكرێتەوە، ئێمە پێویستیمان 
بە شۆڕشێكی سەقافی هەیە كە 
دەبێت هەموو لایەك كاری بۆ 
بكەین و لە هەمووی گرنگتر 

كەمكردنەوەی ژمارەی منداڵە كە 
نابێت هیچ خێزانێك لە دوو، 
یان سێ‌ منداڵ زیاتری هەبێت

قوتابی تەنیا 3 بۆ 4 كاتژمێر 
لە قوتابخانەیە، لە بەر ئەوەی 
دوو دەوامی و سێ‌ دەوامی هەیە 

و ژمارەی قوتابییان لە هەر 
هۆڵێك لە سەرووی 50 قوتابییە 

و مامۆستا بە بەردەوام مێشكی 
لای سەختییەكانی ژیان و 

نەبوونی مووچەیەكی شایستەیە

كێشەی گەورەی كوردستانەكەمان 
لە زۆربەی بوارەكان لە رووی 

فەرهەنگ و سەقافەتەوە بگرە 
تاكو دەگاتە گەندەڵی دارایی 
و كارگێڕی و سیاسی، هۆكاری 

هەموویان بۆ پەروەردەی ناتەواو 
دەگەڕێتەوە


